
Na osnovu člana 25. Zakona o predmetima od plemenitih 

metala u Federaciji Bosne i Hercegovine ("Službene novine 
Federacije BiH", broj 7/12), federalni ministar energije, rudarstva 
i industrije donosi 

PRAVILNIK 
O SADRŽAJU, OBLIKU I DIMENZIJAMA 
FEDERALNOG ŽIGA I CERTIFIKATA O 

USKLAĐENOSTI 

I. OPĆE ODREDBE 

Član 1. 
Pravilnik o sadržaju, obliku i dimenzijama federalnog žiga i 

Certifikata o usklađenosti (u daljem tekstu: pravilnik) propisuje 
sadržaj, oblik i dimenzije federalnih žigova i izgled i sadržaj 
Certifikata o usklađenosti predmeta od plemenitih metala za 
područje Federacije Bosne i Hercegovine. 

II. OBLIK, SADRŽAJ I DIMENZIJE FEDERALNIH 
ŽIGOVA 

Član 2. 
(1) Federalni žigovi (u daljem tekstu: žigovi) su dizajnirani 

tako da pokazuju vrstu plemenitog metala od kojeg je 
predmet izrađen i identificiraju laboratoriju u kojoj su 
predmeti od plemenitih metala ispitani i žigosani. 

(2) Žigovi imaju jedinstven oblik štita u koji je utisnut hemijski 
simbol plemenitog metala i oznaka laboratorije. 

(3) Dimenzije žiga, koji se izrađuje kao negativ, određene su 
tako da najveće mjere tvore pravougaonik širine 0,80 mm i 
visine 1,25 mm. 

Član 3. 
(1) Hemijski simbol plemenitog metala je predstavljen 

uspravnim slovima, oblika Microsoft Word Swis 721 Bd 
Oul BT, čija visina mora biti veća od 0,5 mm. 

(2) Ispod simbola za zlato (Au), srebro (Ag), platinu (Pt) i 
paladijum (Pd) nalazi se oznaka laboratorije koju čine slovo 
F i arapski broj, koji se utiskuju bez razmaka. 

(3) Zavod za mjeriteljstvo u sastavu Federalnog ministarstva 
energije, rudarstva i industrije (u daljem tekstu: Zavod) 
laboratorijama dodjeljuje broj koji ih identifikuje. 

Član 4. 
(1) Federalni žig se izrađuje u 12 (dvanaest) različitih sadržaja. 
(2) Nacrti žigova čuvaju se u Zavodu a matrice žigova u 

laboratorijama Zavoda i u radnim prostorijama dobavljača 
kojima je odobreno ispitivanje i žigosanje. 

(3) Oblici i sadržaj federalnih žigova dati su u Prilogu 1. koji je 
sastavni dio ovog pravilnika. 

III. IZGLED I SADRŽAJ CERTIFIKATA O 
USKLAĐENOSTI 

Član 5. 
Izgled i sadržaj Certifikata o usklađenosti dat je u Prilogu 2. 

koji je sastavni dio ovog pravilnika. 

IV. PRIJELAZNE I ZAVRŠNE ODREDBE 

Član 6. 
(1) Danom stupanja na snagu ovog pravilnika prestaje primjena 

Naredbe o oblicima žigova za označavanje stepena finoće 
predmeta od dragocjenih metala ("Službeni list SFRJ", broj 
30/82). 

(2) Ovaj pravilnik stupa na snagu narednog dana od dana 
objavljivanja u "Službenim novinama Federacije BiH" a sa 
primjenom će se početi šest mjeseci nakon dana stupanja na 
snagu. 

Broj 11-02-1157/13 
20. augusta 2014. godine 

Mostar
Federalni ministar 
Erdal Trhulj, s. r.

